
Tagħrif storiku fuq il-Knisja tal-Agostinjani ġewwa Paceville 
fl-okkażjoni tal-ħamsin sena mit-tqegħid tal-ewwel ġebla tal

knisja tal-Madonna tal-Parir it-Tajjeb f'Paceville 

Int u titlaq il-palazz ta' Spinola, 
f'San Ġiljan, kien hemm żona kbira 
kważi vojta li ddur mal-baħar u li, 
f'nofsha, kien hemm knisja ċkejkna, 
mibnija fl-1935, mill-Avukat G. 
Pace biex jiġbed lura n-nies li 
kienu marru jsibu l-kenn tagħhom 
f'inħawi oħra minħabba l-gwerra. 
Il-post beda jissejjaħ Paceville, 
għal ħidma li wettqet il-familja Pace 
f'dawk in-naħat. Kienet ħaġa xierqa 
li fil-knisja ċkejkna ta' Paceville 
jidħol il-kwadru tal-Madonna tal
Bon Konsill u miegħu, fl-1936, 
daħlu wkoll il-patrijiet Agostinjani 
biex jieħdu ħsieb il-Knisja. 

L-Avukat Giuseppe Pace offra 
din l-art biex tiġi żviluppata u, biex l-insara 
jkunu moqdija tajjeb, bena kappella u 
dar magħha, u xtaq li din il-kappella 
tiġi mogħtija lill-patrijiet Agostinjani. 

B'ittra tal-24 ta' Settembru, 1935, l-imsemmi 
avukat għarraf b'din ix-xewqa tiegħu lill
Provinċjal ta' dak iz-żmien, Patri Lorenzo 
Agius. Min-naħa tiegħu, l-avukat Pace kien 
għamel il-kundizzjonijiet tiegħu, jiġifieri 

li, jekk l-Agostinjani jaċċetaw din it-talba, 
huma kellhom jiggarantixxu li ssir quddiesa 
kuljum barra minn xi funzjonijiet oħra li 
l-patrijiet jidhrilhom xierqa li jiġu ċċelebrati. 

Fit-22 ta' Ottubru, il-Provinċja! ressaq 
din l-ittra flimkien mal-kundizzjonijiet lill
Kunsill tiegħu li aċċetahom unanimament. 
Mill-ewwel bdew isiru t-tħejjijiet meħtieġa 

għal dan il-jum li fih kellha tiġi mbierka u 
inawgurata din il-kappella, li bħala titular 
tagħha kellha lill-Madonna tal-Parir it-Tajjeb, 
li lejha l-Agostinjani għandhom qima speċjali. 

Fl-20 ta' Jannar 1936, il-Provinċja! għarraf u 
talab uffiċċjalment lill-Monsinjur Arċisqof, Dom 
Mauro Caruana 0.S.B., biex jagħti l-kunsens 
tiegħu. Fid-19 ta' Frar, 1936, l-Arċisqof ta 
l-kunsens tiegħu bil-patt li jkun hemm żewġ 
patrijiet, li ssir tifsira tal-Evanġelju ( omelija) 
matul il-quddies li jitqaddes fil-Ħdud u fil-

festi tal-Preċett, li jgħallmu d-duttrina lit
tfal u, fl-aħħar, li ma jsirux festi esterni. 

Wara li l-Kunsill tal-provinċja studja 
dawn il-kundizzjonijiet, dehrlu li kellu 
jagħmel xi tibdiliet, billi "f'dak il-ħin kienu 
jinsabu ftit familji nsara" u talbu wkoll lill
Arċisqof li jħalli f'idejn il-patrijiet li jimxu 
dejjem skont iċ-ċirkustanzi tal-mument. 
L-Arċisqof aċċetta dawn il-modifiki 
b'ittra tiegħu tal-24 ta' Marzu, 1936. 

Barra mill-Arċisqof ta' Malta, il-provinċja 

kellha tgħarraf b'dan il-proġett ukoll lill -



Ġeneral tal-Ordni Agostinjan, li dak iz-żmien 
kien l-ispanjol P. Gakob Garcia. Dan tal
aħħar għarraf b'din it-talba u b'dan il-proġett 
lill-Kongregazzjoni tar-Reliġjużi tas-Santa 
Sede. Kemm il-Ġeneral kif ukoll il-kunsill 
tiegħu approvaw dan il-proġett. Id-dar ġiet 
imwaqqfa kanonikament fit-3 ta' Mejju 1936. 

Li kien jonqos issa kien li jiġi ffirmat il
kuntratt bejn l-Avukat Pace u l-Provinċja 

Agostinjana Maltija. Dan il-kuntratt ġie 

ffirmat u ġie mwettaq bl-atti tan-nutar 
Giovanni Azzopardi nhar il-25 ta' Mejju 1936. 

Permezz ta' ċirkulari, il-Provinċja! iffissa 
l-ġurnata tal-ftuħ solenni tal-Knisja u tad
dar reliġjuża. Kien nhar it-12 ta' Lulju 
1936. Fl-istess ċirkulari, il-Provinċja! 

ħabbar li l-Knisja u l-kunvent kellhom ikunu 
ddedikati lill-Madonna tal-Parir it-Tajjeb. It
tberik tal-Knisja sar filgħodu minħabba li 
dak iż-żmien kien għadu ma bedix jitqaddes 
quddies filgħaxija. Il-Provinċja! kien ordna 
wkoll li fil-knejjes kollha Agostinjani jitkanta 
solennement it-Te Deum quddiem Ġesu 
Sagramentat, bħala radd il-ħajr lil Alla. 

Filgħaxija, f'dak l-istess jum, sar diskors 
tal-okkażjoni minn Patri Bonifacio Bonello. 
Wara li tkanta t-Te Deum, ġew imqassma 
santi tal-Madonna bħala tifkira. Ġie wkoll 
maħtur l-ewwel rettur tal-Knisja, li kien 
Patri Pawl Spiteri, li, flimkien ma' ħames 

It-tqegħid tal-ewwel ġebla mill-Arċisqof Gonzi fl-1967. 

//-kappella l-antika qabel twaqqet 

studenti professi Agostinjani, beda l-ewwel 
komunità Agostinjana ġewwa Paceville. 

Ir-reliġjużi Agostinjani bdew u komplew jaqdu 
din il-ħidma pastorali f'żona ġdida ta' Malta. 
Il-knisja mill-ewwel bdiet tiġi ffrekwentata, 
u sabu għajnuna kbira mill-poplu. Dan il
fattur kien ukoll dovut għall-fatt li l-patrijiet 
Agostinjani kienu diġà magħrufa f'dawn 
l-inħawi minħabba li kellhom knisja oħra ftit 
'il bogħod, dik ta' Santa Rita, li qiegħda fil
bajja ta' San Ġorġ. Fis-sajf, il-ħidma pastorali 
kienet dejjem tikber minħabba li kien u għadu 
post turistiku u ta' villeġġjatura. In-numru 
tal-quddies għalhekk ma damx ma żdied. 

Iżda wara biss tmien snin, din il-kappella bdiet 
tinħass żgħira biex taqdi il-ħtiġijiet pastorali 
tal-poplu t'Alla. Ġiet għalhekk imressqa 
proposta ġdida mill-eks-Provinċjal li kien 
fetaħ il-knisja-li dak iz-żmien kien il-pirjol 
tal-Kunvent ta' Spinola, illum Paceville- lir
reliġjużi residenti hemmhekk, fejn fiha ġie 

mgħarraf il-bżonn li tinbena knisja ġdida jew 
inkella titkabbar dik preżenti. Fil-fatt, kienu 
jkunu ħafna dawk in-nies li, waqt il-quddies u 
l-funzjonijiet reliġjużi oħra, kien ikollhom isegwu 
l-liturġija minn barra l-knisja. F'din l-istess 
proposta jsemmi li, fuq parir tal-Provinċjal, 

jekk il-proposta tiġi approvata, jitwaqqaf 
immedjatament fond għall-bini ta' knisja ġdida. 

Iżda mill-istess reġistru tal-proposti jidher 
li l-ħolma ta' knisja ġdida kienet għadha 



'l bogħod ħafna għaliex il-kapitlu konventwali 
mlaqqa' mill-Pirjol fit-30 ta' Ottubru 1950, kien ġa 
deċiż unanimament li jinxtara damask ġdid għall
kappella. Barra minn hekk, kien qed isir xogħol 
biex isiru diversi tibdiliet fid-dar u fil-kappella. 
Dan ix-xogħol kien jitlob ħafna spejjeż, u dan 
iġiegħel wieħed jaħseb li għall-mument il-proġett 
ta' knisja ġdida ġie mwarrab. Imma l- tiġijiet 

pastorali tal-poplu t'Alla bdew aktar isiru urġenti u 
serji. Paceville beda jikber, bdew resqin it-turisti, 
u bdew jinbnew diversi lukandi u appartamenti. 
U dan ġab miegħu popolazzjoni ikbar u numru 
ikbar ta' nsara. Hekk il-kappella kienet saret 
wisq żgħira u kellha bilfors tinstab soluzzjoni. 

Kien fiż-żmien il-Provinċjalat ta' Patri Ugolin Gatt 
li ġiet imħeġġa ħafna l-ħidma biex tinbena knisja 
ġdida. Il-Provinċja! imsemmi ħeġġeġ lil Patri Vincenz 
Caruana, li kien issa l-Pirjol ta' Paceville, biex jibda 
jiġi mwettaq il-proġett ta' knisja u kunvent ġdid. 
L-imsemmi Pirjol, f'Settembrutas-sena 1964, 
għamel appell lin-nies li jattendu l-kappella 
sabiex flimkien iħabbirku ħalli f'qasir żmien 
ix-xewqa li nibtet u l-bżonn li nħass 20 
sena qabel jigi mwettaq. Anki l-Eċċellenza 
tiegħu Mons. Mikiel Gonzi, wara li hu stess 
sar jaf b'din il-ħtiega, ħeġġeġ lill-Provinċja! 
sabiex jirsisti ħalli tinbena knisja ġdida. 

Nhar il-Ħadd, 18 ta' Ġunju 1967, l-Arċisqof 
Mikiel Gonzi bierek u qiegħed l-ewwel ġebla 
tal-Knisja l-ġdida. Il-perit magħżul kien 
Turu Zammit minn San Ġiljan, l-istess perit 
li ppjanta l-Knisja parrokkjali ta' San Ġiljan. 
L-imgħallem tal-bini kien Manwel Abela 
mir-Rabat. Sitt snin wara, jiġifieri fit-18 
ta' Awwissu, 1973, il-bini tal-Knisja tlesta. 
F'din l-istess ġurnata, il-Knisja l-ġdida ġiet 
imbierka mill-Assistent Ġenerali Agostinjan, 
li dak iż-żmien kien Patri Egidio Galea. Fl-4 
ta' Mejju 1974, il-knisja ġiet ikkonsagrata 
mill-Eċċellenza tiegħu Mons. Mikiel Gonzi. 

Hekk il-ħolma li nibtet 20 sena qabel, issa 
saret realtà. Fit-30 ta' April 1972, wara li 
tlesta, ġie imbierek l-Kunvent il-ġdid mill
Provinċja! ta' dak iż-żmien, Patri Albert Borg. 

(Dan it-tagħrif ġie meħud mi/l-ktieb Proposti, 
Kunvent Paceville, mill-Arkivju taf-Provinċja 
ta_, Malta u mid-diskors li sar minn Patri 

Jibda x-xogħol fuq /l-bini tal-knisja /-ġdida. 

